
امنيت ملى و لوى څارنوالى چهارتن 

از نزديکان وزيرصحت عامه را به 

اتهام فساد بازداشت کرده است

نزديکان  از  چهارتن  مشترکاً  څارنوالى  لوى  و  ملى  امنيت 

وزيرصحت عامه را به اتهام اخذ رشوه بازداشت کرده اند .

يک منبع موثق به اژانس خبرى پژواک گفته است که اين 

چهارتن ساعت شش ونيم شام دیروز از وزارت صحت بازداشت 

تحت  کابل  امنيه  قوماندانى  خانه  درنظارت  فعلا  و  شدند 

تحقيق قرار دارند.

منبع افزوده است که افراد بازداشت شده از روساى ولايتى 

صحت عامه درخواست رشوه مى کردند که ازسوى موظفين 

امنيت ملى و لوى څارنوالى گرفتارشده اند .

عثمانى  مذکوراحمد شکران  افراد  درميان  منبع،  از  نقل  به 

برادر وزيرصحت عامه که دراين وزارت مسئوليت رسمى ندارد، 

کاوه سرمست زاده پسرکاکا، حامد حميدى فرامرز پسرخاله  

وفريدون سلطانى مشاورارشد وزارت شامل مى باشند.

يک منبع در لوى څارنوالى اين قضيۀ مرتبط به وزارت صحت 

عامه را تائيد کرد اما از ارائه جزئيات بيشتر اباء ورزيد . اما 

يک منبع ديگر در وزارت صحت عامه گفته است که کليپ 

صوتى درخواست رشوه ازسوى فريدون سلطانى به دسترس 

لوى څارنوالى قرار گرفته وبه اساس آن اين افراد را  بازداشت 

کرده اند .

جمشيد رسولى سخن گوى لوى څارنوالى تاييد کرده است 

که اين موضوع حقيقت دارد و درخصوص اين قضيه تمامى 

جزئيات با رسانه ها شريک مى گردد .

ار اېس اېف: افغانستان په نړۍ 

کې د خبریالانو لپاره له پنځو 

خطرناکو هېوادونو څخه دی

موندنې: 

۴۰ سلنه افغان ماشومان له خوارځواکۍ سره مخ دي

د تازه موندنو له مخې، په افغانستان کې ۴۰ 

سلنه ماشومان له خوارځواکۍ سره مخ دي. 

اېن پي ار راډیو په یوه راپور کې په افغانستان 

کې روان وضعیت او د کرونا له امله رامنځته 

شوي ناورین ته کتنه کړې ده. 

په راپور کې راځي، چې په افغانستان کې د 

خلکو اقتصادي وضعیت کمزوری شوی او د 

نړیوالو له میلیاردونو ډالرو مرستو سره سره، د 

ملکي وګړو په ژوند کې هېڅ راز مثبت تغیر 

نه دی راغلی. سرچینه وایي چې همدا اوس 

د کمزوري اقتصاد له امله ۴۰سلنه ماشومان 

له خوارځواکۍ سره مخ دي. په دې راپور کې 

نړیوالو  وايي چې  او  نظر ورکړی  ځینو خلکو 

لسګونو  او  فعالینو  د بشري حقونو  بنسټونو، 

افغانستان کې حضور  په  فساد ضد موسسو 

درلود، خو د دوی په مخ کې میلیاردونه ډالر 

تري تم شول او د افغانانو پر ژوند یې مثبت 

تاثیر نه درلود.

نړیوال  ګڼ  هم  وړاندې  دې  تر  اړه  دې  په 

راپورونه خپاره شوي او پکې راغلي چې لوړه 

سلنه افغانان د بېوزلۍ تر کرښې لاندې ژوند 

کوي او د هېواد نیمايي نفوس ان د لومړنیو 

اړ دي. خوراکي توکو مرستې ته هم 

دې  تر  چې  خپرېږي  مهال  داسې  راپور  دا 

کې  افغانستان  په  ملتونو  ملګرو  هم  وړاندې 

د کرونا ویروس له کبله د ډېرېدونکې بېوزلۍ 

خبرداری  اړه  په  خوندیتوب  نه  د  خوړو  د  او 

و. ورکړی 

2 مخ

چرا دیموکراسی در خاور میانه به 

بن بست خورد؟

تاریخ به د ۲۰۲۰ کال 

په اړه څه ولیکي؟

ډېرېدونکې نا امنۍ او د چارواکو 

تکراري ژمنې!

۳ مخ2 مخ2 مخ

کرنې وزارت: روان کال په هېواد کې 

د وریجو کرکېله او حاصلات ۱۵ 

سلنه زیات شوي

مالوماتو ملي  او  احصایې  د  او  وزارت  مالدارۍ  او  کرنې  د 

ادارې، له ځانګړو شمېرې اخیستونکو څخه په استفادې سره 

»د ۱۳۹۹یم کال د وریجو تولید راپور« تر عنوان لاندې ګډ 

راپور چمتو کړی، چې ښیې په هېواد کې د وریجو کرکېله 

او حاصلات د ۱۳۹۸یم کال په پرتله په ۱۳۹۹یم کال کې 

نږدې ۱۵ سلنه زیات شوي دي.

تېرکال د وریجو حاصلات ۳۸۳ زره مټریک ټنه وو، خو د نوې 

سروې د راپور پر بنسټ، روان کال د ۵۷ زره ټنو په زیاتوالي 

سره دغه حاصلات ۴۴۰ زره مټریک ټنو ته رسېدلي دي. 

دغه راز تېرکال د هېواد د شولې کروندې ۱۲۸ زره هکټاره 

وې، په داسې حال کې چې د نوې سروې پر اساس، سږکال 

سره،  زیاتوالي  په  هکټارو  زره   ۱۹.۵ د  کروندې  شولې  د 

۱۴۷.۵ هکټارو ته رسېدلي دي.

یادې اخیستل شوې شمېرې د شولې له کرکېلي تر حاصل 

ټولولو، ټول وخت چې نږدې پنځه میاشتې کېږي، رانغاړي.

۳۳

حکومتونه څه ډول چلېږي؟

په دې اثر کې د حکومت 

فلسفه، دندې یې د 

رامنځته کېدو او پیاده 

کېدو بهیر، بېلابېل 

حکومتي نظامونه، د 

حکومت د ځواک او 

کمزورۍ لاملونه او د نړۍ 

د بېلابېلو حکومتونو ځینې 

بېلګې لوستلای شی.  په یوه کال کې ۱۸زره بریدونه؛
امنیتي ادارې: طالبانو په مذاکراتو کې د امتیازاتو لپاره تاوتریخوالی ډېر کړی 



ډېرېدونکې نا امنۍ او د 

چارواکو تکراري ژمنې!
د ولسـمشر لومـړي مرسـتیال امراللـه صالـح ته 

د کابـل ښـار د امنیتـي مسـوولیت لـه سـپارلو 

دوې میاشـتې اوړي، خـو نـه یـوازې دا چـې پـه 

امنیتـي وضعیـت کـې ښـکاره بدلـون رامنځتـه 

نـه شـو، بلکـې د پخوا پـه پرتله وضعیـت نور هم 

خـراب شـوی دی. پـر کابـل سربېـره، د هېـواد 

پـه نـورو لویـو ښـارونو کې هـم امنیتـي وضعیت 

ورځ تـر بلـې ترینګلـی کېـږي. د مقناطیـي 

ماینونـو چاودنـو، هـدفي وژنـو، مرګونـو جنايـي 

پېښـو او وسـله والـو غـلاوو، د کابـل په ګـډون د 

ګڼـو نورو ښـارونو د اوسـېدونکو ژونـد تریخ کړی 

دی. چارواکـي بیـا هـم د پخـوا په څېـر تکراري 

او فېسـبوکي ژمنـې کـوي، خـو وضعیـت ورځ تر 

بلـې د ترینګلتیـا پـر لـور روان دی. 

د جنايـي پېښـو او وسـله والـو غـلاوو د ډېرېـدو 

ترڅنـګ، د هېـواد پـه ګـوټ ګـوټ، آن پـه ډېـرو 

حساسـو او تـر سـختو امنیتـي تدابیـرو لانـدې 

سـیمو او ښـارونو کـې هـره ورځ هـدفي وژنـې 

کېـږي، د مقناطیـي ماینونو چاودنـې کېږي، 

نانـدره  وضعیـت  روان  د  یـوازې  حکومـت  خـو 

کـوي، هرڅـه یـې تـر یـوې اعلاميـې خپرولـو، 

پـورې  اعـلان  تـر  ارقامـو  د  وژنـو  د  او  غندنـې 

محـدود کـړي. خـو بلخـوا د سـیاسي مشرانـو، 

قومـي مخـورو، ژورنالیسـتانو او د مـدني ټولنـې 

د مشرانـو وژنـې ورځ تـر بلـې پـه ډېرېـدو دي. 

کـه څه هـم د دغـو بریدونو او چسـپکي ماینونو 

مسـوولیت پـه ښـکاره توګـه څـوک پـر غـاړه نـه 

اخـلي. حکومـت او پـه تېره بیـا د امنیتـي ادارو 

چارواکـي دا ډول بریدونـه او چاودنې د طالبانو 

کار بـولي، خـو طالبانـو بیـا بیـا د حکومـت دغه 

ادعـاوې رد کـړې دي. پـه ولایتونـو او لـرې پرتـو 

سـیمو کـې د جګـړو او نښـتو ترڅنـګ، د کابـل 

ښـار پـه ګډون پـه نورو ښـارونو کې هـدفي وژنو 

او د چسـپکي ماینونـو چاودنو خلک اندېښـمن 

کـړي، خلـک او د مـلي شـورا غـړي، کشـفي او 

امنیتـي ادارې د دا ډول پېښـو پـه مخنیوي کې 

ناکامـې بـولي. همـدا پـرون هم مشرانـو جرګې 

د وروسـتیو مرمـزو وژنـو او د امنیتـي وضعیـت د 

خرابېـدو پـه تـړاو د کورنیـو چـارو وزیـر مسـعود 

انـدرابي د مـلي امنیت رییس احمـد ضیا سراج 

د تېـرې ورځـې غونـډې تـه وربلـلي وو. نوموړي 

وویـل چـې د وروسـتیو هـدفي بریدونـو او ماین 

چاودنـو تـر شـا طالبـان لاس لـري او پـه خـبره 

يـې، د دوحـې تـر هوکـړې وروسـته طالبانـو د 

مذاکراتـو پـر مېـز د امتیـاز تـر لاسـه کولـو لپاره 

دولتـي  د  کـې  ښـارونو  پـه  او  بریدونـو  خپلـو 

کارکوونکـو، خبریالانـو او مـدني فعالانـو ترور ته 

زور ورکـړی دی.

د  ادارو  امنیتـي  د  چـې  دی  دا  حقیقـت  خـو 

مسـوولینو دا ډول توجیهـات او دلیلونـه نور ډېر 

تکـراري او کلیشـه شـوي دي. خلـک نـور پـه 

دا ډول خـبرو بـاور نـه کـوي، بلکـې د وضعیـت 

د ښـه کېـدو لپـاره لـه حکومـت څخـه د کوټلـو 

ګامونـو پورتـه کـول غـواړي. چارواکـي بایـد نور 

د تکـراري ژمنـو، فیسـبوکي حکومتولۍ او تشـو 

شـعارونو پرځـای عمـلي ګامونه اوچـت کړي، د 

وضعیـت د ښـه والي لپـاره دې منظـم پـلان او 

پروګـرام جـوړ کـړي، ټـول هغه مفسـد چارواکي 

دې لـه دنـدو ګوښـه کـړي چـې د خپـل اصـلي 

مسـوولیت پرځـای پـر نـورو کارونـو بوخـت دي. 

امنیتـي ادارې لاهـم پراخـو اصلاحاتـو تـه اړتیـا 

لري، دا ادارې دې د سـیاسي معاملو له دامونو 

را ویسـتل شي او خپلـو اصـلي مسـوولیتونو تـه 

دې متوجـه کـړل شي. روان وضعیـت هېچـا تـه 

نـور د منلـو نـه دی، خلک له دې حالت سـتړي 

شـوي او د وضعیـت د ښـه والي لپـاره ژمنـې نه، 

بلکـې عمـلي اقدامات غـواړي.

2 مسیر

سرلیکنهسرلیکنه

وخـت پـه چټکـۍ سره د تېرېـدو پـه حـال 

کـې دی، دا دي ۲۰۲۰ کال هـم د ختـم 

په درشـل کـې دی او تاريـخ ليکوونکي به 

د دې کال لـوړې ژورې ثبـت کـړي.

پـه  هـم  او  افغانسـتان  د  هـم  کال  دې 

نړيوالـه کچه ډېرې نادرې پېښـې درلودې 

چـې لـه دې مخکې نـه وې تجربه شـوې.

د افغانسـتان لپـاره پـه ۲۰۲۰ کال کې تر 

ټولـو مهـم خـبر پـه قطـر کـې د طالبانو او 

امريکايانـو تـر منځ د سـولې مشروط تړون 

او بـين الافغاني ناسـته ده.

لـه بـده مرغه له تېرو څه باندې څلوېښـتو 

کلونـو راهيسـې، د هر کال پـه پای کې د 

خبرونـو سرټکـي دا وي  چـې تېـر کال د 

افغانسـتان لپاره ډېر خونړی و، متاسـفانه 

د ۲۰۲۰ کال لپـاره هـم همـدا خـبره ده، 

مـوږ يـو خونـړی کال تېـر کړ، پـه دې کال 

کـې مـو پـه زرګونـو هېـوادوال لـه لاسـه 

ورکـړي،  چـې پـه دې سره پـه هېـواد کې 

د بې سرپرسـتو يتيمانـو او غمجنو والدينو 

شـمېر  ور زيات شـو.

 د دې تـر څنـګ، ځينـې مثبـت خبرونـه 

هـم لـرو او هغـه دا چـې پـه تېـره څلـور 

لسـيزه جګـړه کـې د لومـړي ځـل لپـاره د 

سـولې لپـاره هـم پـه کـور دننـه او هـم پـه 

نړيوالـه کچـه يـوه اجـماع رامنـځ ته شـوه.

لـه  منـځ  تـر  امريـکا  او  طالبانـو  د 

افغانسـتان څخه د بهرنيـو پوځيانو د وتلو 

پـه اړه شـوی توافـق، د طالبانـو او افغـان 

حکومـت تـر منـځ د څـه بانـدې شـپږ زره 

بنديانـو تبادلـه او  بـين الافغـاني خـبرې، 

د  کال   ۲۰۱۹ د  کـې   افغانسـتان  پـه 

نتيجـه  پـه  ټاکنـو  جنجـالي ولسـمشريزو 

کـې پـه ۲۰۲۰ کال کـې د مـارچ په اتمه 

سـپېدار  او  ارګ  پـه  توګـه  هممهالـه  پـه 

ټاکنیـزو  مخکښـو  دواړو  د  کـې  ماڼـۍ 

ټيمونـو د مشرانو لخوا ځانونه د ولسـمشر 

پـه توګـه اعلانـول او د لـوړې مراسـم، د 

بهرنيـو فشـارونو او ځینـو بانفـوذه کورنيـو 

سياسـيونو لخـوا د ولسـمشر اشرف غنـي 

واک  د  منـځ  تـر  عبداللـه  عبداللـه  او  

شريکېـدو پـه اړه سـياسي توافـق، د ملي 

مصالحـې عـالي شـورا رامنـځ تـه کېـدل، 

بالاخـره  او  بريـد  ويـروس   ۱۹ کوويـډ-  د 

د لومـړي ځـل لپـاره افغانسـتان د رېـل 

پټلـۍ لـه لارې لـه ايـران سره وصلېـدل 

پـه ۲۰۲۰ کال کـې د افغانسـتان مهـم 

دي. خبرونـه 

۲۰۲۰ کال د نـړۍ لپـاره هـم لـه سـتونزو 

او جنجالونـو ډک و

کوويـډ-  لـه  نـړۍ   کـې  کال   ۲۰۲۰ پـه 

او  وه  ګرېـوان  او  لاس  سره  ويـروس   ۱۹

يـاد ويـروس د نـړۍ پـه هـر ګـوټ کې سر 

راښـکاره کـړ، هغه ويروس چـې مخکې نه 

و پېژنـدل شـوی او پـه ټولـو هېوادونو کې 

يـې د تعريـف شـوي ژونـد پـه ټولـو برخـو 

کـې د پـام وړ بدلونونـه رامنـځ تـه کـړل.

د روغتيـا نړيـوال سـازمان پـه مـارچ کې د 

کرونـا نـوی ډول ويـروس يـوه نړيوالـه وبـا 

کړه. اعـلان 

د نـړۍ بېلابېلو هېوادونـو د دغه ناپېژندل 

بـې  لپـاره  کولـو  کابـو  د  ويـروس  شـوي 

تـر سره کـړل، خپلـې  اقدامـات  مخينـې 

او  ځمکنـي  هوايـي،  وتړلـې،  يـې  پولـې 

ګڼـې  د  شـول،  بنـد  ټرافيـک  سـمندري 

نړيـوال  او  تعطيـل  ځايونـه  عامـه  ګوڼـې 

محـدود  نهايـت  فعاليټونـه  ټرانسـپورټي 

شـول، د زده کـړو سيسـتم پـه لومړيو کې 

پـه ټپـه ودرېـد او وروسـته دغـه سيسـتم 

د  منـځ  تـر  ښـارونو  د  ان  او  شـو  انلايـن 

محدوديتونـه  هـم  کـې  تـردد  پـه  خلکـو 

شـول. وضـع 

د  لپـاره  ځـل  لومـړي  د  کـې  تاريـخ  پـه 

پـه  اسـامبلۍ  عمومـي  ملتونـو  ملګـرو 

ګـډون، مهمـې نړيوالـې غونـډې پـه غـر 

حضـوري ډول د ويډيوکنفرانـس لـه لارې 

شـوې. سره  تـر 

اقتصـاد  نړيـوال  املـه  لـه  کوويـډ- ۱۹  د 

هـم سـخت زيانمـن شـو، د نفتـو بيـې را 

ولوېـدې، نړيـوال هوايـي چلنـد، صنعـت 

او سـيلانيز شکتونه سـخت زيانمن شول.

يـې ورزش هـم  تـر څنـګ  برخـو  نـورو  د 

 ۲۰۲۰ توکيـو  د  او  کـړ  اغېزمـن  سـخت 

المپيـک لوبـې ۲۱ کال ته وځنډول شـو.

د روغتيـا نړيـوال سـازمان د معلوماتـو لـه 

مخـې تر اوسـه پـه ټوله نـړۍ کـې د کرونا 

ويـروس لـه ۷۵ ميليونو ډېرې پېښـې ثبت 

شـوې او لـه املـه يـې لـه يـو ميليـون او 

شـپږو سوو زرو ډېر کسـان مړه شوي دي.

پـه امريـکا کـې پـر کرونـا ويـروس د اختـه 

کسـانو شـمېر د نـورو هېوادونـو پـه پرتلـه 

ډېـر او  کابـو ۱۷ميليونـو تنو ته رسـېدلی، 

ورپسـې هنـد، برازيـل، روسـيه، فرانسـه، 

اسـپانيا، انګلسـتان، اېټاليـا، ارجنټاين او 

کلمبيـا هېوادونـه دي.

د رسـنيو د معلوماتو له مخې، تر اوسـه په 

نـړۍ کـې د کرونـا ويـروس ضـد لـه ۲۰۰ 

ډېـر بالقـوه واکسـينونه د توليـد پـه حـال 

کې دي چې د چين، روسـيې، انګلسـتان 

شرکتونـو  جوړوونکـو  درمـل  امريـکا  او 

لخـوا جـوړ شـوي واکسـينونه د کلينيکـي 

ازموينـې د درېيـم پـړاو پـه نهايـي مرحلـه 

کـې  دي، پـه ځینـو هېوادونـو کـې دغـه 

واکسـينونه تاييـد شـوي او د عامه تطبيق 

مرحلـې تـه رسـېدلي.

په روسـيه، انګلسـتان، امريـکا او اسراييلو 

)نيواکـي فلسـطين( کـې پـه پراخـه توګـه 

خلکـو تـه د واکسـين تطبيـق پيل شـوی.

پـه  او  انګلسـتان  پـه  کـې  سـپټمبر  پـه 

ډسـمبر کـې په هالنـډ او په دې وروسـتيو 

کـې پـه ډېـری اروپايـي هېوادونـو کـې د 

کرونـا ويـروس د نـوي ډول ثبتېـدل هـم 

تاييـد شـوي چـې د طبپوهانـو پـه خـبره، 

د سرايـت قـدرت يې د پخـواني ويروس په 

پرتلـه اويـا چنـده زيـات دی.

دا چـې دغـه ويروس لومړی په انګلسـتان 

کـې تثبيـت شـوی، نـو د اروپـا پـه ګډون، 

سره  هېـواد  يـاد  لـه  هېوادونـو  ډېریـو 

پروازونـه بنـد کـړي.

کچـه  نړیوالـه  پـه  کـې  کال   ۲۰۲۰ پـه 

کړکېچونـه سـیاسي  او  پوځـي 

۲۰۲۰ کال د نړيـوال سياسـت پـه ډګـر 

کـې هـم د ډېـرو بدلونونـو شـاهد و چـې 

ټاکنـو  ولسـمشريزو  جنجـالي   امريـکا  د 

او د دغـه هېـواد پـه ټولنـه کـې د مېشـتو 

د  ډېرېـدل،  اختلافونـو  منـځ  تـر  نژادونـو 

امريـکا- چـين، امريـکا- روسـيې، امريـکا- 

ايـران، امريـکا- ترکيـې، ايـران- عربسـتان 

تـر منـځ د اړيکـو خرابېـدل او دغـه راز د 

امريـکا د »پېـړۍ معاملـې » طرحـې په رڼا 

کـې د اسراييلـو او ځينـو عـربي هېوادونـو 

ارمنسـتان-  اړيکـو جوړېـدل،  د  منـځ  تـر 

آذربايجـان تـر منـځ جګـړه او ناګورنـا قـره 

بـاغ سـيمه لـه ۲۷ کالـه نيواک وروسـته د 

ارمنسـتان لـه ولکـې څخـه وتـل او يوځـل 

بيـا د اذربايجـان برخـه کېـدو تـه اشـاره 

کـولای شـو.

لـه ځينـو عـربي هېوادونـو سره د اسراييلو 

رسـمي اړيکـو جوړېـدو د ترکيـې او ايـران 

سـخت غبرګونونـه او مخالفتونه را وپارول.

د امريـکا- چـين، امريـکا- روسـيې، امريکا 

مختلفـو  پـه  منـځ  تـر  هېوادونـو  ترکيـې 

ترينګلـې شـوې. اړيکـې  دلايلـو 

امريـکا د يـادو هېوادونـو پـر ځينـو تصديو 

او شـخصيتونو محدوديتونـه وضـع کـړل.

لـه  منـځ  تـر  چـين   او  امريـکا  د   ۲۰۲۰

پـر  امريـکا د چـين  و،  ناندريـو ډک کال 

ځينـو لويو تصديو او شـخصيتونو بنديزونه 

ولګـول او پـه مقابـل کـې يـې چـين هـم  

ورتـه اقـدام وکـړ.

لـه  سـازمان  نړيـوال  روغتيـا  د  امريـکا 

غړيتوبـه ووتلـه او دغـه راز پـه هـاګ کې د 

نړيوالـې جنايي محکمې پـر هغو قاضيانو 

یـې بنديزونـه ولګول، چـې په افغانسـتان 

کـې يـې د امريکايـي پوځيانـو د جنګـي 

جنايتونـو پـه اړه د پلټنـې غوښـتنه وکـړه.

سـپاه  د  ايـران  د  کـې  عـراق  پـه  امريـکا 

پاسـداران لـوی قومانـدان، جنرال قاسـم 

سـليماني وواژه، ايـران يـې پـه ځـواب کې 

پـه عـراق کې د امريـکا پر لويـه پوځي اډه 

توغندیـز بريـد وکړ.

چـين پـه ۲۰۲۰ کال کـې سـپوږمۍ تـه 

اکتشـافي بېـړۍ واسـتوله او پـه بريالـۍ 

توګـه يـې  ځمکـې تـه لـه سـپوږمۍ څخه 

خـاورې او شـګې راوړې.

کـې  کال   ۱۹۷۶ پـه  وړانـدې  دې  لـه 

پخواني شـوروي اتحاد له سـپوږمۍ څخه 

ځمکـې تـه د خـاورو نمونـې راوړې وې.

پـه امریـکا کې جنجـالي ټاکنـې او په یاد 

دريـځ  او سـیاسي  ټولنیـز  د  کـې  هېـواد 

زیاتېـدل

په امريکا کې د ۲۰۲۰  کال ولسمشريزې 

ټاکنـې د يـاد هېـواد په تاريخ کـې تر ټولو 

جنجـالي ټاکنـې وې، چـې لـه املـه يـې 

پـه امريکايـي ټولنـه کـې لـه پخـوا څخـه 

موجـود درزونـه لا ژور او ښـکاره کـړل.

دغـه ټاکنـې د نومـبر پـه درېيمـه تـر سره 

شـوې او د جـوزف بايـډن پـه برياليتـوب 

ټرمـپ  ډونالـډ  ورسـېدې.  تـه  پـای  سره 

د  ان  يـې  ټاکنـې  او  وکـړ  مخالفـت  يـې 

هـم  ټاکنـو  ولسـمشريزو  تـر  افغانسـتان 

بـدې وبللـې، د عـدلي ارګانونـو  دروازې 

يـې وټکولـې، خـو ګټـه يـې ونـه کـړه.

لاسـه   لـه  چوکـۍ  ولسـمشرۍ  نومـوړي 

کـې  پـه سياسـت  امريـکا  د  خـو  ورکـړه، 

يـې خپـل ځـای لـه لاسـه نـه دی ورکړی، 

جمهـوري  چـې  کـوي  هڅـه  نومـوړی 

غوښـتونکی ګوند کنټـرول او له دې لارې 

د امريـکا پـه سياسـت کـې اغېزمـن پاتـې 

. شي

يـوه سـپين  پـردې سربېـره، د پوليسـو د 

پوسـتي افـسر لخـوا د  جـورج فلويـډ پـه 

نـوم د يـوه تـور پوسـتي وژل کېدو لـه امله 

پـراخ اعتراضونـه رامنـځ ته شـول، چې ان 

د امريـکا تـر پولو محـدود نه شـول، بلکې 

د نـړۍ پـه ډېـرو لويـو ښـارونو کـې هـم تر 

سره شـول.

دا اعتراضونـه چـې د ياد هېـواد د ټاکنیزو 

مبـارزو پـه اوج کـې رامنځ ته شـول، د ياد 

هېـواد سـياسي فضـا يـې بدلـه او د هغـو 

محکومـو نژادونـو د اواز پورتـه کولـو لپـاره 

يـې فرصـت برابـر کـړ چـې د نـژاد، رنـګ 

او قـوم پـه پلمـه ځپـل شـوي او محکـوم 

شوي.

د امريـکا پـه ځينـو ايالتونـو کـې د ډونالډ 

ټرمـپ پر ضـد بې مخينـې پـراخ لاريونونه 

تـر سره شـول او ټرمـپ يې پـر توکم پالنې 

امريکايـي  پـه  يـې  املـه  لـه  او  تـورن کـړ 

لا  درزونـه  پخـواني  موجـود  کـې  ټولنـه 

پسـې ژور او پـه ډاګـه شـول.

تاریخ به د ۲۰۲۰ کال 
په اړه څه ولیکي؟

د بې پولې خبریالانو په کلني راپور کې چې 

پرون خپور شو، راغلي چې افغانستان په 

نړۍ کې د خبریالانو لپاره له پنځو خطرناکو 

هېوادونو څخه دی.

په دغه راپور کې راغلي چې د۲۰۲۰ ز کال 

له پیل نه تر دې دمه په دغه هېواد کې لږ 

تر لږه د پنځو وژل شویو خبریالانو قاتلین 

نه دي معلوم. دغه راپور زیاتوي، مکسیکو، 

عراق ، افغانستان، هندوستان او پاکستان 

هغه هېوادونه دي، چې د خبریالانو لپاره د 

هغوی د کار له امله یې پر وړاندې ګواښونه 

زیات دي.

د  خبریالانو  د  افغانستان  د  خوا  بل 

خوندیتوب کمېټه هم په دې وروستیو کې 

د خبریالانو د هدف ګرځېدو او وژنو په اړه 

ښیي. اندېښنه 

 د دغې کمېټې مشر نجیب شریفي وايي 

یو شمېر خبریالانو، مدني  له  چې دوی 

فعالانو او په ټولنه کې له ټولو فعالو وګړو 

سره په ګډه د »خبریالان مه وژنئ« په نوم 

یو کمپاین هم پیل کړی دی.

شریفي زیاتوي: »د دغه کمپاین هدف دا 

دی چې موږ غواړو د ټولنیز ځواک له لارې 

په هغو کسانو چې خبریالان وژني، فشار 

راوړو، موږ ګورو چې په دې وروستیو کې د 

خبریالانو وژنې زیاتې شوې او موږ یې په 

اړه شدیداً اندېښمن یو.«

شریفي وایي، د دې لپاره چې خبریالان او 

رسنۍ په ټولنه کې مهم رول لوبوي، اړتیا ده 

چې د ټولنې ټول وګړي د هغوی د حقونو 

لپاره عدالت غوښتنه او ترې ملاتړ وکړي.

 د بې پولې خبریالانو په راپور کې راغلي 

چې سږکال په ټوله نړۍ کې ۵۰ خبریالان 

د هغوی د کار له امله وژل شوي دي.  په 

دغه راپور کې ویل شوي چې په تېرو لسو 

کلونو کې بیا په ټوله نړۍ کې۹۳۷ تنه 

خبریالان وژل شوي چې په خبره یې، دا د 

بیان د ازادۍ لپاره ستر ګواښ بلل کېږي.

 همدارنګه په دغه راپور کې د کرونا ویروس 

په اړه چې له امله یې سلګونه خبریالان 

په نړۍ کې مړه شوي، هم ویل شوي، خو 

دا چې په دې ناروغۍ څومره ژورنالېستان 

اخته دي، تر دې مهاله نه دي په ډاګه 

شوي.

ار اېس اېف: افغانستان په نړۍ کې د خبریالانو لپاره له پنځو خطرناکو هېوادونو څخه دی

لیکنه: سيدالرحمن سالار

۳ مسیر

لیلا بوعزیزی بعد از این که برادرش محمد 

ده سال پیش خود سوزی کرد، می گوید: 

»می دانید یک جوان چگونه وادار به انجام 

چنین کاری می شود؟«

کراچی  تونس  کشور  در  پولیس  مامورین 

دلیل  به  ظاهراً  را  محمد  فروشی  میوه 

نداشتن جواز، اما در حقیقت به دلیل رشوه 

و اخاذی توقیف کرده بودند.

این امر برای محمد جوان نهایت تحقیر به 

حساب می آمد، محمد بوعزیزی قبل از این 

زد:  فریاد  بریزد  پطرول  تیل  بالای خود  که 

»من خرچ زندگی ام را چگونه بدست بیاورم 

؟«

در سراسر  جوان  محمد  عمل  این  ای  آوازه 

نفر دیگر  خاور میانه، جایی که میلیون ها 

به سرنوشت وی دچار هستند منتشر شد که 

باعث خشم مردم از رهبران ستم گر و فاسد 

شان در قالب بهار عربی غلیان کرد.

مردمی  قیام های  افزون  روز  خشم  از  پس 

لیبیا  تونس،  مصر،  کشورهای  دیکتاتوران 

کشید،  پایین  به  قدرت  اریکه  از  را  یمن  و 

بلاخره  که  رسید  می  نظر  به  لحظات  برای 

دیموکراسی پا به جهان عرب گذاشت.

اکنون پس از گذشتن یک دهه از بهار عربی، 

برنامه  روز  این  برای  بزرگداشت  نوع  هیچ 

ریزی نشده است. این تجارب دیموکراسی 

فقط در کشور تونس نتیجه داده است ولی 

در مصر ناکام بود و منجر به کودتای نظامی 

شد. در لیبیا، یمن و بدتر از همه در سوریه 

منجر جنگ های داخلی آغاز شد و قدرت 

بهار  ساخت،  دخیل  نیز  را  خارجی  های 

عربی به شکل سریع به زمستان تلخ تبدیل 

خاور  مردم  بسیاری  حالا  که  طوری  شد، 

میانه دیگر به این منطقه امیدی ندارند.

تاکنون کشورهای خاورمیانه شاهد تحولات 

نشده  بهتر  وضعیت  اما  است،  بوده  زیادی 

نگران  عرب  جهان  مستبد  رهبران  است. 

اند، زیرا با پایین آمدن قیمت نفت، رهبران 

کشورهای دارای نفت نیز دیگر نمی توانند 

مناصب  و  کلان  های  تشویقی  پرداخت  با 

دولتی شهروندان شان را تطمیع کنند.

بسیاری از این رهبران بدگمان تر و ظالم تر 

از یک دهه قبل شده اند. محمد بن سلمان 

خود  خویشاوندان  سعودی  عربستان  از 

السیسی  عبدالفتاح  می کند.  زندانی  را 

را خفه کرده  بیان  آزادی  و  مصر مطبوعات 

کرده  را سرکوب  این کشور  مدنی  و جامعه 

بهار عربی  از  است. درسی که خودکامه ها 

جرقه ی  هر  که  است  این  آموخته اند، 

نارضایتی و مخالفت را سریع و در نطفه باید 

خاموش کرد تا مبادا بیشتر گسترش یابد.

این منطقه نسبت به سال ۲۰۱۰ بسته تر و 

احتمالا خشم گین  ترند. خاورمیانه  آن  مردم 

کووید-۱۹  و  مهاجرت  جهاد،  جنگ ها،  را 

که  اند  معتقد  فعالین  است.  داده  تکان 

عرب ها دیگر حاضر به تحمل بدبختی های 

همیشگی نیستند و می گویند که نسبت به 

گذشته مطمئن هستند که می توانند تغییر 

می گوید، شعله  آن ها  از  یکی  کنند.  ایجاد 

های بهار عربی هرگز خاموش نشده است. 

 ۲۰۱۹ سال  در  که  اعتراضی  تظاهرات 

نام  هیچ  گرفت،  بر  در  را  عربی  کشورهای 

اعتراضات  این  اما  نگرفت،  به خود  جذابی 

به اندازه ی بهار عربی ۱۰ سال پیش برای 

رهبران این کشورها پیامد داشته است.

متأسفانه وضعیت کشورهایی مانند الجزایر، 

در سال ۲۰۱۹  که  و سودان  لبنان  عراق، 

به لرزه در آمدند، اندکی بهتر از کشورهای 

است که در اثر بهار عربی زیر و رو شدند.

باور  ها  بعضی  که  طوری  دارد  امکان  آیا 

دارند که عرب ها نمی توانند به آسانی پیرو 

دیموکراسی شوند؟

بعضی ها معتقدند که نظامیان این منطقه 

بیش  از حد سیاسی هستند و این از گشایش 

برخی  واقعی خاورمیانه جلوگیری می کند. 

دیگر می گویند که گرایش های سخت گیرانه 

نمی سازد.  تکثرگرایی  با  محلی  اسلامی 

مردمی  و  اسلام گرایان  از  که  تونس،  آیا 

از  گرفته اند  یاد  ظاهراً  که  است  برخوردار 

کنند،  اطاعت  منتخب  سیاست مداران 

همان استثنائی است که این قاعده را اثبات 

می کند؟ برای نتیجه گیری هنوز خیلی زود 

است.

در  به خوبی  هنوز  مدرن  دیموکراسی  تخم 

جهان عرب کاشته نشده است. شهروندان 

سایر  مردم  اندازه  به  خاورمیانه  کشورهای 

خود  رهبران  انتخاب  تشنه ی  جهان  نقاط 

هستند. آنچه آن ها بیش از همه نیاز دارند 

این است که نهادهای مستقل دانشگاه ها، 

رسانه ها، گروه های فعالین مدنی و بالاتر از 

از حکومت شکل  و مساجد  دادگاه ها  همه 

صورت  آن  در  تنها  یابند.  تکامل  و  گرفته 

و  متعهد  شهروند  یک  برای  فضا  که  است 

صورت  آن  در  تنها  شد.  خواهد  ایجاد  آگاه 

است که مردم خواهند پذیرفت که اختلافات 

سیاسی را می توان به صورت مسالمت آمیز 

حل کرد.

و  بحث  برای  بیشتری  آزادی  باید  عرب ها 

خاورمیانه  مکاتب  باشند.  داشته  گفت وگو 

به جای تمرکز بر آموزش تفکر انتقادی، بر 

رسانه ها  دارند.  تأکید  طوطی وار  یادگیری 

دارند  تمایل  منطقه  این  در  مساجد  و 

کنند.  بیان  را  حکومت  موضع  طوطی وار 

به  دنبال  به  خاورمیانه  مستبد  حاکمان 

نیز  اجتماعی  رسانه های  گرفتن  خدمت 

هستند. همه ی این ها باعث بی اعتمادی به 

توطئه  نظریه های  می شود.  اطلاعات  خود 

تمایل  عرب ها  است.  شایع  خاورمیانه  در 

بی اعتماد  حکومت هاشان  به  نه  تنها  دارند 

باشند، بلکه به یک دیگر نیز اعتماد ندارند. 

بخشی از آن ناشی از نظامی است که برای 

خدمات   و  وظایف  پیش پاافتاده ترین  انجام 

می خواهد.  واسطه  و  رشوه  شهروند،  برای 

تضعیف می کند.  را  دولت  به  اعتماد  فساد 

خیر  به  دولت شان  دارند  باور  کمی  تعداد 

مردم  مستبد  حاکمان  می اندیشد.  همه 

زاویه  از  به سیاست  که  تشویق می کنند  را 

قدرت  دیگری  گروه  اگر  کنند:  فکر  صفر 

مشاغل  و  پول  ای  همه   آورد،  دست  به  را 

گرفت.  خواهند  خود  اختیار  در  را  دولتی 

آن ها مخالفان شان را به عنوان افراطی هایی 

معرفی می کنند که آرزوی مرگ هموطنان 

خویش را دارند.

دیموکراسی  که  که  نیست  تعجب  جای 

خشکیده  زمین  چنین  در  است  نتوانسته 

ریشه بدواند، اما در طولانی مدت می شود 

این زمین را پربار ساخت. توسعه آموزش و 

پرورش امر حیاتی است. کشورهای خارجی 

بخصوص غربی باید بیشتر از قبل دانشجوی 

عرب بپذیرند. باید از روزنامه نگاران، فعالان 

عرب  مردمی  سازمان های  و  بشر  حقوق 

گرایی  کثرت  فرهنگ  رشد  کنند.  حمایت 

فعلی  وضعیت  اما  دارد،  نیازد  زیاد  زمان 

فروش  میوه  یک  قبل  سال  ده  که  طوری 

انگیزی  غم  بطور  تونس  کشور  در  بیچاره 

و  ناپایدار  بود،  گذاشته  نمایش  به  خود  از 

تداوم ناپذیر باقی مانده است.

سره  زیاتېدو  له  امنیو  نا  د  کې  هېواد  په 

هممهاله، د امنیتي ادارو مسوولین د مشرانو 

جرګې غونډې ته وربلل شوي وو او د وروستي 

د  ورکړي دي.  معلومات  یې  اړه  په  وضعیت 

کورنیو چارو وزیر مسعود اندرابي د خپلو خبرو 

پر مهال وویل چې طالبانو د سیمو د نیولو 

وړتیا بایللې، نو اوس هڅه کوي د مقناطیي 

ماینونو او هدفي بریدونو له لارې ځان خپلو 

موخو ته ورسوي. د ملي امنیت د لوی ریاست 

رییس بیا وایي چې طالبانو روان کال تر دې 

دمه د اتلس زرو په شاوخوا کې بریدونه کړي 

دي. 

په وروستیو کې د پلازمېنې کابل په ګډون د 

هېواد په ډېری ولایتونو کې امنیتي وضعیت 

خورا ترینګلی شوی دی. ځانمرګي بریدونه او 

هدفي وژنې هغه څه دي چې د خلکو ژوند یې 

تریخ کړی دی. وړمه ورځ د ولي جرګې غړو 

په خپله عمومي غونډه کې د خبرو پر مهال پر 

امنیتي وضعیت نیوکه وکړه او ټینګار یې وکړ 

چې امنیتي ادارې د خلکو د امنیت په تامین 

کې ناکامې دي. له دې سره جوخت مشرانو 

جرګې د امنیتي ادارو مسوولین وربللي وو. 

مشرانو  اندرابي  مسعود  وزیر  چارو  کورنیو  د 

جرګې ته د خپلو خبرو پر مهال وویل چې 

امنیتي  له  دي،  شوي  کمزوري  طالبان 

د  نو  نیولی،  شي  نه  سیمې  نوې  ځواکونو 

واړوي،  ته  پام ځان  رسنیو  د  لپاره چې  دې 

په هدفي بریدونو او په ښارونو کې په چاودنو 

طالبانو  وايي،  اندرابي  کوي.  پورې  لاس 

ځکه تاوتریخوالی ډېر کړی چې وکړی شي 

د مذاکراتو پر مېز لا ډېر امتیازات واخلي. د 

ده په خبره، په کابل او ولایتونو کې په هدفي 

بریدونو کې د طالبانو لاس دی او دغه ډله 

د  او  کړي  ډېر  فشارونه  توګه  دې  په  غواړي 

سولې په خبرو کې امتیازات واخلي. هغه د 

خپلو خبرو په دوام وویل چې طالبانو د دوحې 

تر هوکړې وروسته د عبیده په نامه ډله جوړه 

کړې او دغه ډله په ولایتونو، په تېره په کابل 

کې هدفي بریدونه کوي. هغه وايي: ))د ځینو 

چې  ښکاري  اعترافاتو  له  کسانو  شوو  نیول 

طالبانو په لوګر کې د عبیده په نامه نوې ډله 

جوړه کړې ده. دغه ډله دولتي کارکووونکي، 

خبریالان او مدني فعالین په نښه کوي. دوی 

په دې توګه غوغا جوړوي((.

هم  دا  وزیر  چارو  کورنیو  د  څنګ  تر  دې  د 

لپاره یې د  بریدونو د مخنیوي  د  وايي چې 

ملي امنیت له لوی ریاست سره په ګډه د یو 

لړ عملیاتو د ترسره کولو پلان جوړ کړی او په 

دې کې به د هغو کسانو پر ضد عملیات کوي 

چې دغه ډول بریدونه ترسره کوي.

د ملي امنیت لوی ریاست رییس هم مشرانو 

جرګې ته د خپلو کړنو په اړه د وضاحت ورکولو 

پر مهال وویل چې روان کال تر دې دمه په 

بریدونه  او ۲۰۰  زره  هېواد کې شاوخوا ۱۸ 

شوي چې له دې ډلې د ۹۹ سلنې مسوولین 

په خبره، دغه  ده  د  وال طالبان دي.  وسله 

ډله لا هم ډول ډول بریدونه ترسره کوي او د 

سولې تر تړون یې وروسته جګړې او بریدونه 

ډېر کړي دي. احمد ضیا سراج دغه راز وایي 

چې روان کال افغان امنیتي ځواکونو لسګونه 

عملیات ترسره کړي چې په دې لړ کې یې 

چې  نیولي  کسان  شکمن   ۱۰۰ او  زره   ۶

له دې ډلې ۳ زره او ۶۰۰ یې په ترهګریزو 

فعالیتونو کې د لاس لرلو په تور نیول شوي 

دي. سراج همدا راز د هغو کسانو پر وړاندې د 

ګڼو عملیاتو د ترسره کېدو خبره کوي چې په 

هدفي بریدونو کې لاس لري. د ده په خبره، 

په دې بریدونو کې د لاس لرلو په تور ۷۰ کسه 

نیول شوي دي.

د افغانستان دغه مهم امنیتي بنسټونه داسې 

مهال په خپلو چارو کې د لاس ته راوړنو خبره 

کوي، چې په دې وروستیو کې په کابل ښار 

د  پورې  دوو  تر  یوې  له  ورځ  هره  کابو  کې 

مقناطیي ماین چاودنې کېږي. د معلوماتو 

له مخې، په وروستیو ۱۲ ورځو کې په کابل 

ښار کې ۱۷ امنیتي پېښې شوي چې له امله 

ټپیان  نور  او ۸۰  وژل شوي  یې ۲۴ کسان 

شوي دي. سره له دې چې وسله والو طالبانو 

په ګڼو وروستیو بریدونو کې لاس لرل رد کړي، 

خو امنیتي ادارې وايي چې دا د طالبانو کار 

دی او د فشار رامنځ ته کولو په لټه کې دي.  

 په یوه کال کې ۱۸زره بریدونه؛
امنیتي ادارې: طالبانو په مذاکراتو کې د امتیازاتو لپاره تاوتریخوالی ډېر کړی 

چرا دیموکراسی در خاور 
میانه به بن بست خورد؟

د امریکا منتخب ولسمشر جو بایډن وايي، 

د ولسمشر ټرمپ له ادارې سره په خبرو او 

د نوموړي له انتقالي ټيم سره د ملي امنیت 

پرسر په مهمو مسایلو خنډونه لاهم پرځای 

پاتې دي.

جو بایډن ویلي، د ده ټیم د دفاع وزارت د 

مشرانو او مدیریت او بودجې په ادارو کې له 

خنډونو سره مخ شوی دی. هغه زیاته کړې، 

د  واک  د  چې  کوي  هڅه  دوی  چې  کله 

انتقال په خاطر مهم معلومات راټول کړي، 

په دې برخه کې ورته ستونزې جوړېږي.

د بایډن په خبره، دی هڅه کوي له اوسنۍ 

امریکايي  د  کې  نړۍ  په  څخه  ادارې 

لاسه  تر  معلومات  روښانه  اړه  په  ځواکونو 

کړي. نوموړي ویلي، چې د ده ټيم غواړي 

د دفاع وزارت او نورو ادارو د بودجې پلان ته 

لاسرسی ولري.

بایډن وروسته له هغې دا خبرې کوي، چې 

له  هایرېس  کامیله  مرستیالې  ده  د  او  ده 

بهرنیو  د  امنیت،  ټيم څخه د ملي  انتقالي 

او د راتلونکي  لپاره د کاندیانو  چارو وزارت 

ملي امنیت سلاکار په اړه معلومات تر لاسه 

کړل.

جو بایډن ویلي، چې د ده ټیم موندلې چې 

ولسمشرۍ  تر  ټرمپ  د  ادارو  امنیتي  مهمو 

بایډن  دی.  لیدلی  زیان  سخت  لاندې 

همداراز د نړیوال ائتلاف جوړولو پر اړتیا هم 

خبرې کړي دي.

اقلیمي  د  ائتلاف  ډول  دا  وینا،   په  ده  د 

بدلون، د کرونا ویروس د مخنیوي او د ځينو 

هېوادونو له خوا د مخ پر زیاتېدونکي خطر 

د مخنیوی لپاره ډېر مهم دی.

و  دا  ټکی  مهم  پالیسۍ  بهرنۍ  د  ټرمپ  د 

نړیوالو  ادارې  ده  د  او  امریکا،  لومړی  چې 

وروسته  وه.  ته شا کړې  موافقو  او  ائتلافونو 

له هغې چې ټرمپ، جو بایډن ته انتخابات 

د  وزارت  دفاع  د  مېلر  کرېسټېفو  وبایلل، 

مرستیال په توګه انتخاب کړ.

اعلامیه خپره  یوه  په ۲۸مه  د ډسمبر  مېلر 

انتقالي ټيم  او پکې يې وویل، چې له  کړه 

سره د دفاع وزارت د همکارۍ هڅې له دریو 

اونیو راهيسې ښې روانې دي.

د دفاع وزارت چارواکو زیاته کړې، چې دوی 

ته  ملاتړ  انتقال  واک  د  توګه  شفافه  په  به 

دوام ورکړي.

په پنټاګون کې دا تغیرات وروسته له هغې 

اړیکې  امریکا  د  سره  ایران  له  چې  راغلي، 

پورې  تور  ټرمپ  او  شوې  ترینګلي  هم  نور 

کړی، چې په دې وروستیو کې په عراق کې 

ایران  بریدونه  راکټي  سفارت  امریکايي  پر 

کړي دي.

امریکايي چارواکو څرګنده کړې، چې ایران 

په عراق کې د جنورۍ په درېیمه د امریکا 

په هوايي برید کې د لوړپوړي ایراني جنرال 

پر  کلیزې  د  کېدو  وژل  د  سلیماني  قاسم 

مهال دا اقدام د غچ اخیستلو په هدف کړی 

دی.

بایډن: د ټرمپ تر حاکمیت لاندې مهمو 

امنیتي ادارو ته سخت زیانونه رسېدلي

سید جمال اخگر 

پاکستاني  د  چلېږي؟«  ډول  څه  »حکومتونه 

لیکوال »مظفر اې غفار« اثر دی چې پر لیکلو 

یې د ده په وینا ۱۱ کاله تېر کړي دي. دغه 

کتاب تازه پښتو ته محمد زبیر شفیقي  ژباړلی، 

چې همدا پښتو بڼه یې په ۲۶۲ مخونو کې 

راټوله شوې ده.

په دې اثر کې د حکومت فلسفه، دندې یې 

د رامنځته کېدو او پیاده کېدو بهیر، بېلابېل 

او  ځواک  د  حکومت  د  نظامونه،  حکومتي 

کمزورۍ لاملونه او د نړۍ د بېلابېلو حکومتونو 

ځینې بېلګې لوستلای شی.

د دې کتاب په باب د لاهور د پنجاب پوهنتون 

د فلسفې څانګې مشر دغه اثر په اردو کې په 

خپل نوعیت کې لومړنی اثر بولي، چې ډېر 

فکرونه په ممکنه لنډو الفاظو پکې بیان شوي 

دي، په رښتینې مانا دغه کتاب د »سمندر په 

کوزه کې« مصداق دی.

بېلابېلو  د  چلېږي؟  ډول  څه  حکومتونه 

حکومتي نظامونو تنقیدي ارزونه ده، په تېره 

او  سیکولریستي  کمونیستي،  پانګوالي،  د 

کمزورۍ  ټيټې،  هسکې  حکومتونو  مذهبي 

او ښېګڼې له عملي مثالونو سره پکې تشرېح 

شوې دي. پر دې سربېره، د حکومتونو په باب 

په نړیواله کچه فکري لیدلوري له بېلګو سره 

راغلي دي.

ز( کال کې خپور شوی  په )۲۰۰۵  اثر  دغه 

چې په څو کلونو کې څو ځله چاپ شوی دی.

ځانګړتیاوې یې په لنډو ټکیو کې دا دي:

۱- د کمونېزم او لیبرال ډيموکراسۍ نظامونه 

تجربه شول چې ناکام دي، لیکوال د یوه بدیل 

نظام وړاندیز لري. په دې کې نوموړي ان د 

خپل بدیل نظام یوه خاکه هم وړاندې کړې ده 

چې ډېر په زړه پورې او مهم ټکي لري. تر ټولو 

مهمه دا چې لیکوال د فکر او نظر خاوندانو 

ته وړاندیز کوي چې د بدیل نظام په باب دې 

دوی د فکري بحثونو دروازې پرانیزي او دې ته 

اړتیا ده چې دا کار وشي.

۲- لیکوال د اسلامي نړۍ اوسنی وضعیت او 

بیان کړې  تفصیلي  ډېرې  ورپېښې ستونزې 

دي، په تېره د یوه داسې نظام نشتوالی یې 

چې د ټولو فکري او فرقه یي ډلو لپاره یو ماډل 

او بېلګه شي، لویه اړتیا بللې ده. په دې برخه 

کې هم لیکوال خپل وړاندیزونه لري او د فکر 

دې  د  چې  ورکوي  بلنه  ته  خاوندانو  نظر  او 

تشې د پوره کولو لپاره عملاً لاس پکار شي. 

په دې تړاو لیکوال د اجتهاد پلوی دی؛ خو 

د یوه فرد پر ځای یې وړاندیز د یوه اجتهادي 

نړیوال مرکز پرانیستل دي، چې د ټولو فکري 

او مذهبي ډلو وړ شخصیتونه پکې راټول شي 

او د اختلافي مسایلو په تړاو یو دريځ او نظر 

رامنځته کړي.

او سیکولر  د کمونیستي  اثر کې  په دې   -۳

نظامونو اصلي ستونزه دا بولي چې هغوی د 

انسان یو اړخ )مادي ژوند( راټینګ کړی او بل 

اړخ )معنوي اړتیاوې( یې له پامه غورځوي.

ځانګړتیا  مهمه  نظام  بدیل  خپل  د  نوموړی 

راشي،  نظام  داسې  باید  چې  بولي  همدغه 

چې د انسان دواړې اړتیاوې په متوازن ډول په 

پام کې ولري.

ژباړن وايي: ما د دغه اثر په ځینو برخو کې د 

وضاحت، یادښت او یا د ګران هېواد د روانې 

وضعې په تړاو عیني بېلګې اړینې بللې دي، 

چې د »پښتو ژباړن« په توګه پکې راغلې دي.

درنو  زه خپلو  ټکیو کې  لنډو  په  وايي:  ژباړن 

هېوادوالو په تېره ځوان پاړکي ته د دغه کتاب 

لوستل ډېر اړین بولم، دغه اثر به په دوی کې 

د فکر نوې دروازې پرانیزي، ډېرو ناخوالو ته به 

له نوې زاویې وګوري. زه یې منورو ځوانانو ته 

د لوستلو سپارښتنه کوم. له خدایه غواړم چې 

په لوستو یې له یوه رغنده او تازه احساس سره 

د هېواد د روان ناورین په پای ته رسولو کې 

ونډه واخلي.

مینه وال کولای شي یاد کتاب له اکسوس او د 

ښار له نورو لویو کتابپلورنځیو په مناسب قېمت 

تر لاسه کړي.

حکومتونه څه ډول چلېږي؟
اکسوس کتابپلورنځی 

  
د کـتـــاب خبــرې

په اوړي کې به څه کېږي؟ په دې پورې تړاو لري چې لومړی به په ژمي کې څه کېږي؟ معمولاً 

د جمو کشمر حکومت چې »جمو« ته انتقال شي، نو نسبي امنيت وي. خو د ۲۰۱۸-۲۰۱۷ 

د ژمي شپږ مياشتې مهمې دي. حکومت چې جمو ته کډه شي، نو ټولې چارې به هم ورسره 

جمو ته لاړې شي. د پوځ کمپونه، ملېشې او پوليس ټول جمو ته ځي. په جمو کې حالت پوره 

خراب دی، په وروستيو کې خو ان جمو ته د پنجاب نږدې پرتو سيمو کې هم څو پېښې وشوې. 

يوه پېښه په »ګورداسپور« او بله په »پټانکوټ« کې شوې وه. زما خو سپينې تښتېدلې دي. فرضاً 

په »ګرانډ ټرنک روډ« کې يوه پېښه وشي، په جالندر کې وشي او يا په »امبالا« کې وشي؛ نو دا 

سيمې خو تقريباً د ډيلي په ګاونډ کې پرتې دي.

ګورو به چې په ژمي کې څه کېږي؟ 

جنرال صېب وويل، په بدو حالاتو کې خبرې کول مرسته کولای شي. ځينې کسان استدلال 

کوي چې موږ خبرې کوو يا خبرې پيلوو، نو ټکه را پرېوځي، يوه بده پېښه رامنځته شي. ښايي 

دا به بده وي خو په اوږدمهال کې موږ ته ګټه لري. خبرو ته بايد څه وخت ورکړل شي، بايد 

خبرې وغځول شي.

دورانی: پر دې پوهېدل دا چې څه به کېږي، پر ټول علم احاطه نه غواړي. کله کله بايد سړی 

د دې جرئت وکړي او ووايي چې دا کار کېدونکی دی. ستونزه معلومه ده؛ نا ارامي په يو ډول نه 

یو ډول پيل کېږي، د دولت لومړنی غبرګون ډېر سخت وي. که دولت صبر وکړي، نو وحشت 

او اضطراب خپرېږي، نا ارامي هم ښايي ورسره پراخه شي. لومړنۍ وسيله چې کارېږي، هغه 

پوځ دی. بيا پرته له دې چې خلک يې درته ووايي، اوضاع درته وايي چې حالت خراب دی، 

بيا نو ستاسې هم د خلکو د غمونو په تړاو خبرې کولو ته زړه کېږي. خو همدا چې حالت کابو 

شي،  نو معمول عکس العمل دا وي چې بل کار ته اړتيا نشته، بيا نو يو بل کار ته لاس واچوي.

دولت زور کارولای شي، کله خو بېخي ظلم کوي او پايلو ته يې نه ګوري. په نا ارامۍ کې دوې 

لارې وي، يا به تکتيکي شاتګ کوې يا به پاتېږې او لوی تاوان به کوې. خو بيا سر راپورته کول 

ناچاري ده. د هغه خبره سمه ده، دا به شپږ مياشتې وې، يا به شپږ کاله.

دا که کشمر دی او که بلوچستان بيا به را پاڅېږي. که مقاومت قوي او اغېزناک وي، نو چې 

بيا ځلې راپورته شي، تر پخوا لا سخت دریځه وي. مثلاً د برهان تر مرګ وروسته کشمر. ښايي 

دا نوې لړۍ د ۲۰ - ۳۰ کلونو پخوا په پرتله په کوچني محرک را پورته شي، خو نوی پاڅون تر 

پخوا لا ډېر وحشي او ډېر جدي وي.

افغان مجاهدين بې ضرره خلک وو، يوازې له بهرني اشغال سره جنګېدل. ځينې بيا طالبان 

شول، لږ توندلاري او دا بله القاعده. که القاعده ختمه کړی، نو داعش سر راپورته کوي. دا 

سلسله دغسې ده.

که تاسې ما بدبين بولی او که نهیلی کوونکی، خو ما ته دا واقعيت ګرايي ښکاري چې پاکستان 

او هند به په نږدې راتلونکې کې پر کشمر خبرې و نه کړي.

دولت: که خبرې کار ورکړي، نو کشمريان به سمدستي يو سياسي تعامل غواړي. دغسې 

پرېکړه د »دانشور شرما« تر سويې لوړه ده.

زموږ هېر دي چې د کشمر مسئله پوځي نه ده. جنرال صېب رښتيا وايي، کله چې لږه 

ګډوډي جوړه شي، نو لومړنی غبرګون دا وي چې راځئ و يې ځپو، بيا به وګورو چې څه کېږي. 

دا به سمه وي خو بايد هېر مو نه  شي چې دا يوه سياسي مسئله ده. په کشمر کې دا يوه 

احساساتي مسئله ده. پکار ده داسې غر ضروري خبرې و نه شي چې د کشمريانو ارواه ټپي 

شي؛ لکه د پوځ مشر چې تر ګومارل کېدو وروسته وکړې، چې دا به پر پوځي عملياتو اغېز و 

نه کړي. هر چا ته پته ده چې دا به و نه درېږي، خو ولې داسې خبرې وکړو. که داسې خبرې 

کېږي، نو مانا خو يې دا ده چې د »دانشور شرما« هڅې دوه توته هم نه ارزي.

همدغسې، کله چې موږ له کشمريانو سره د خبرو پرېکړه کوو، نو کرښې معلومې دي، دا 

خبرې به د اساسي قانون په رڼا کې کېږي. هغه به لوی لوده وي چې داسې ګومان کوي چې 

ګواکې د کورنيو چارو وزير يا لومړی وزير ...

سېنها: يا د هند ولسمشر.

دولت: ... به تر اساسي قانون پورته پرېکړه کوي. پروفيسر »بټ« ما ته وويل: » یہ باتیں آپ کیوں 

کرتے ہو« مطلب تاسو دا خبرې ولې کوی؟ که کشمريانو ته له دې خبرې پرته چې راځئ 

تاسو چې  پر هر څه خبرې کول غواړی، کوو يې درسره، موږ روشن فکره؛ نورې خبرې به د 

کشمريانو پر زخمونو مالګه دوړول وي.

»اډواني« )چې د ملي دفاع اکاډمۍ ته د شموليت په امتحان کې يې تر ګردو لوړې نومرې 

اخيستې وې( داسې ويل. د دې »حريت« غړيو له ده سره دوه بلا خبرې کړې دي، له دوی چې 

وپوښتې درته به ووايي چې »اډواني جي« معقول انسان و. د »حريت« د غړيو لومړۍ غوښتنه 

دا ده چې د دوی ځينې بنديان دې خوشې کړل شي.»اډواني جي« به ورته ويل چې موږ ته 

مو لېست را وسپارئ. بيا به يې ورته ويل: نورې کومې غوښتنې لرئ؟ پروفيسر بټ ورته ويلي 

وو چې ښاغليه موږ به تاسې ته خپله طرحه در وسپارو. د ۲۰۰۴م په مې کې دوی يوه طرحه 

جوړوله، خو »BJP« انتخابات وبايلل. خو که دوی انتخابات ګټلي هم وای، دا طرحه به پر مېز 

هواره شوې نه وه، ځکه موږ داسې خبرې ته ذهني تيار نه يو. له جوړجاړي او معززې سولې 

پرته تر اوسنيو حالاتو ور اخوا پر نورو شيانو بېخي لږې خبرې کېدای شي.            دوام لري...

د جاسوسۍ پېښلړ
RAW, ISI

او د سولې وهم

5 مسیر

نه  مانا  په  باور  د  ځان  پر  خلک  ډېری 

پوهېږي، له همدې امله په ژوند کې پر 

ځان باور نه شي تجربه کولای. خلک په 

هغه  لرل  باور  پر ځان  اند دي چې  دې 

بریاوې دي چې دوی د ځینو کړنو په تر 

تر لاسه کړې دي. سره کولو کې 

ده،  نه  داسې  چې  کې  حال  داسې  په 

یو  چې  ده  هغه  باوري  ځان  رښتینې 

انسان وړاندې تر دې چې په یوه کار کې 

بریالی شي، په ځان کې د بریالیتوب او 

وویني. کولو ځواک  تر سره  د  کار  هغه 

رسېدلو  د  ته  هیلو  او خپلو  بریالیتوب  د 

ځان  پر  راز  لوی  یو  او  ځانګړنه  لويه  يوه 

باور دی، هر هغه څوک چې لوړې هیلې 

لري باید پر ځان باور ولري، ځکه همدا 

انسان د موفقیت  باور دی چې  پر ځان 

ته رسوي. لوړو څوکو 

چې  کوي  ګومان  داسې  کسان  ډېری 

ته  تر دې چې ښوونځي  وړاندې  ماشوم 

د تللو عمر ته ورسېږي، هېڅ ډول منفي 

او مثبت احساس نه شي پېژندلای، خو 

ارواپوهان وايي چې ماشوم د خپلې اروا 

یوه اړینه برخه چې هغه پر ځان باور لرل 

دي، تر پنځه کلنۍ وړاندې پوره کوي.

باور  ځان  پر  چې  څوک  هر  وي  مو  یاد 

ځکه  کېږي،  بریالي  ارومرو  هغه  ولري، 

ځان باوري انسان ته ډېره انرژي ورکوي 

باسي. اړ  ته  ډېرو هڅو  لا  انسان  او 

پر  د  ته  تاسو  کې  لیکنه  همدې  په  موږ 

ځان باور او د دغه ځواک د پیاوړي کولو 

پر لارو چارو د پوهېدو لپاره یوولس اړین 

ټکي ښیو.

۱- ځان وپېژنئ!

ځان پېژندنه ډېره اړینه ده، نو هڅه وکړئ 

چې تر هرڅه مخکې خپل ځان وپېژنئ. 

بویه د خپل ځان، خپل شخصیت، خپلو 

پوره  اړه  په  مهارتونو  خپلو  د  او  اخلاقو 

سمه  په  ځان  او  کړئ  لاسه  تر  مالومات 

اندېښنه  باید هېڅ  ته  توګه وپېژنئ. دې 

څه  کې  وجود  په  ستاسو  چې  کړئ  ونه 

کم دي، ځکه انسانان ټول نیمګړي دي.

یوه  په  کې  برخو  شوو  یاد  په  چېرې  که 

هم  یا  او  لری  کمی  کې  برخه  ځانګړې 

ستاسو کومه ځانګړنه نیمګړې ده، هېڅ 

اندیښنه مه کوئ، هر انسان کولای شي 

په خپلو اخلاقو کې مثبت بدلون راولي، 

خپل شخصیت جوړ کړي او ډېرې حرفې 

چې  پوهېږی  نه  دې  په  که  کړي.  زده 

کې  اخلاقو  او  شخصیت  خپل  په  څنګه 

شاوخوا  ستاسو  او  راولی  بدلون  مثبت 

نو  نشته،  هېڅوک  لپاره  مشورې  د  ته 

ارواپوهانو  او  روغتیاپالانو  له  کولای شی 

څخه مرسته و غواړئ، هغوی به تاسو ته 

ستاسو د ستونزو د حل لپاره سلا مشورې 

کړي. در 

۲- د کمزورتیا ټکي مو پيدا کړئ!

اړین  دویم  لپاره  پیاوړتیا  باور  د  ځان  پر 

دي،  پېژندل  کمزوریو  د  ستاسو  ټکی 

هڅه وکړئ چې د خپل وجود د کمزورۍ 

لپاره  وړلو  منځه  له  د  او  وپېژنئ  ټکي 

نه شی  یې کلک هوډ وکړئ. که چېرې 

کولای د خپل وجود د کمزوریو ټکي له 

منځه يوسی، په خپل حال یې پرېږدئ او 

د جبران کولو لپاره یې له نورو لارو ګټه 

واخلئ.

کومه  چېرې  که  ډول،  په  بېلګې  د 

زېږدې  مور  هم  یا  او  ارثي  جسمي، 

کمزوري ولری، کولای شی د ژوند د دغه 

تش ځای د ډکولو لپاره خپلې علمي او 

کړئ. پیاوړې  وړتیاوې  هنري 

۳- هغه څه وکړئ چې وړتیا یې لری!

هغه  لپاره  کولو  پیاوړي  باور  د  ځان  پر 

کړنې تر سره کړئ چې وړتیا یې لری، څو 

وکړی  احساس  بریالیتوب  او  ذکاوت  د 

باوري  ځان  د  کې  بدن  په  ستاسو  او 

خپلې  انسان  هر  پیاوړی شي.  احساس 

په پخلي  لري، څوک  ځانګړې ځانګړنې 

کې، څوک په غره مزل )کوهنوردي( کې 

نورو  داسې  او  خیاطۍ  په  هم  څوک  او 

کړنو کې ښه وړتیا لري. تر هر څه اړینه 

دا ده چې ستاسو اروا او ستاسو بدن له 

احساس  ارامتیا  د  کارونو سره  ډول  کوم 

کوي.

۴- هغه کارونه در یاد کړئ چې تاسو 

په سمه توګه سرته رسولي دي

کېدای شي په لومړيو کې ستونزمن کار 

وي، خو د وخت په تېرېدو سره به تاسو د 

وړو لاسته راوړنو په یادولو ارامتیا تر لاسه 

باور  ځان  پر  د  وجود  د  ستاسو  او  کوی 

کېدای  شي.  پیاوړی  به  احساس  کولو 

په  کرښو  دې  د  لیکنې  د  تاسو  شي 

لوستلو ووایئ چې زه خو هېڅکله بریالی 

شوی نه یم، خو دا وېره یوازې تاسې نه 

ژوند کې  په خپل  انسان  لری، ځکه هر 

هم  تاسو  او  لري  راوړنې  لاسته  ډېرې 

لری. بریاوې  ځینې  ارومرو 

برخه  کې  ازموینه  په  ډول،  په  بېلګې  د 

اخیستنه، د شهادت نامې لاسته راوړل، 

د وزن کمول او دې ته ورته لسګونه نورې 

دي  بېلګې  بریالیتوب  د  انسان  د  کړنې 

او انسان یې باید له پامه ونه غورځوي او 

په خپل  په سوچ کولو سره  ته  دغو کړنو 

وجود کې د ځان باورۍ احساس پیاوړی 

کړي.

۵- تېروتنې مو ومنئ!

نېغه  په  نیغ  احساس  ډول  هر  ستاسو 

ستاسو پر کړنو، لیدلوري او فکرونو اغېزه 

بد  وروسته  تېروتنې  تر  چېرې  که  لري. 

ډاډګرنه  دا  ته  ځان  لری،  احساس 

ورکړئ چې له انسان نه تېروتنه کېږي او 

شی. کولای  تېروتنې  هم  تاسو 

له  درلود،  احساس  بد  چې  مو  کله  هر 

وکړئ،  ښه  مخه  سره  فکر  منفي  خپل 

ځکه دا سوچونه به د دې لامل شي چې 

شی. بدبینه  اړه  په  ځان  خپل  د  تاسو 

۶- له هغو کسانو لرې اوسئ چې پر 

تاسو باور نه لري

شتون  کسانو  هغو  د  ته  شاوخوا  ستاسو 

اړین نه دی چې پر تاسو باور نه لري او 

تل تاسو ته په ټيته سترګه ګوري، له دغه 

راز خلکو واټن ونیسئ. کله چې ستاسو 

په ژوند کې هغه کسان چې پر تاسو باور 

نه لري او یا مو وړتیاوې نه مني، نه وي؛ 

لاړ  منځه  له  به  خنډونه  ژوند  د  ستاسو 

او تاسو کولای شی چې په اسانۍ  شي 

وکړی. پرمختګ  سره 

۷- مه ناهیلي کېږئ!

له  هیلې  نېکې  ژوند  خپل  د  هېڅکله 

دي  هیلې  همدا  ځکه  ورکوئ،  مه  لاسه 

چې ستاسو ځان باوري پیاوړې کوي، که 

چېرې تاسو خپلې هیلې له لاسه ورکړئ، 

ستاسو د ځان باورۍ احساس به مړاوی 

شي.

۸- ځان ته د ناتوانه انسان په سترګه 

مه ګورئ!

ناتوانه  تاسو  چې  وايئ  مه  دا  هېڅکله 

تاسو ماتې خوړلې ده. که چېرې  او  یی 

وي  کسان  داسې  کې  ژوند  په  ستاسو 

خوړلي  ماتې  او  ناتوانه  د  ته  تاسو  چې 

تر  کسانو  داسې  د  کوي،  ګومان  انسان 

اغېز لاندې مه راځئ. ځکه چې که تاسو 

وجود  په  ستاسو  وکړی،  سوچ  ډول  دا 

منځه  له  احساس  باورۍ  ځان  د  کې 

ځي او ستاسو د مهارتونو او ځواک کچه 

به را ټيټه شي. تل ځان ته د پیاوړي او 

د  او  وګورئ  سترګه  په  انسان  ځواکمن 

وباسئ. ذهنه  له  افکار  ناتوانۍ 

۹- ځان له نورو سره مه پرتله کوئ!

که څه هم ټول انسانان دغه عادت لري 

او تل ځان له نورو سره پرتله کوي، خو که 

چېرې پر ځان د باور لرلو قوي احساس 

غواړی، نو هېڅکله هم خپل ځان له نورو 

سره مه پرتله کوئ او یوازې د خپل ژوند 

وګورئ  او  کړئ  پرتله  سره  پرون  له  نن 

سره  )تاسو(  نن  له  )تاسو(  پروني  چې 

او  پرمختګ  که  دی.  کړی  توپر  څومره 

بریالیتوب ته مو مخه کړې وي، نو دا ډېره 

ښه خبره ده، تاسو باید د ارامتیا احساس 

وکړئ.

۱۰- د هغو کسانو پر پل ګام کېږدئ 

چې پر ځان قوي باور لري!

څېړنو ښودلې چې د هغو کسانو د کړنو 

د  لري،  باور  ډېر  ځان  پر  چې  تقلید 

د  هورمون   Testosterone ټسټوسټرون 

ترشح لامل ګرځي، دغه هورمون د انسان 

په بدن کې د پیاوړتیا ځواک د احساس 

کچه لوړوي. هڅه وکړئ چې د درېدو پر 

غږ  لوړ  په  ودرېږئ،  او هسک  نېغ  وخت 

وغږېږئ او د ځان باورۍ احساس وکړئ.

که تاسو دغه کړنې تر سره کړی، ستاسو 

ارزښت  ډېر  ته  تاسو  به هم  لوری  مقابل 

درکړي.

۱۱- خپلې ظاهري ښکلا ته پام وکړئ!

پام  ته  ښکلا  ظاهري  او  څېرې  خپلې 

وکړئ او په ځانګړو وختونو کې ځانګړې 

د  جامې  هم  څه  که  واغوندئ،  جامې 

د  خو  ده،  نه  برخه  شخصیت  د  انسان 

انسان پر شخصیت ارومرو خپل اغېز لري 

پیاوړی  احساس  کولو  باور  د  پر ځان  او 

کوي. بل خوا جامې د انسان پر ذهني 

هغه  له  او  کوي  اغېزه  ډېره  فعالیتونو 

هغوی  پر  دی،  مخ  انسان  چې  سره  چا 

چې  وکړئ  هڅه  تل  نو  کوي.  اغېز  هم 

ښکلې او مناسبې جامې واغوندئ، خپله 

ظاهري څېره ښکلې کړئ او د خپل ژوند 

اوسئ. اتل 

ژباړه: عایشه حیدري

پر ځان د باور پيدا کولو لپاره ۱۱ اړین ټکي
همیانۍ

افغان  د  پلازمېنه دوحه کې  په  قطر  د 

پلاوو  مذاکراتي  د  طالبانو  او  دولت 

ترمنځ د سولې درې میاشتنۍ خبرې په 

دې وروستیو کې د افغانستان په رسنیو 

کې د بحث ګرمه موضوع ده. د افغان 

فوزیې  پلاوي غړې  مذاکراتي  د  دولت 

په ځانګړي  راډیو سره  ازادي  له  کوفي 

له ستونزو ډکې،  دا خبرې  مرکې کې 

بللې دي. بښونکې  خو هیله 

د  اترو  خبرو  د  پایله  مذاکراتو  دې  د 

طرزالعمل جوړېدل وو، چې یوه سریزه، 

د اصلي خبرو لپاره څلور مورده او ۲۱ 

څو  بحثونو  یې  اړه  په  او  لري  مادې 

ونیوه. وخت  میاشتې 

ستونزمنو  د  مذاکراتو  د  کوفي  فوزیه 

مواردو په اړه وایي چې د دوحې هوکړه 

د خبرو په طرزالعمل کې د مذاکراتو د 

افغان  د  توګه منل شوې،  په  اصل  یوه 

د  خبرو  د  هغه  لومړی  پلاوی  دولت 

اساس په توګه نه مني، بلکې د طالبانو 

ده. توګه منل شوې  په  د غوښتنې 

او طالبانو  امریکا  کوفي زیاتوي چې د 

ته  طالبانو  هوکړې،  دوحې  د  ترمنځ 

سیاسي هویت ور بښلی دی. د هغه په 

خبره: »د دوحې د تړون بحث د طالبانو 

د  افغانستان  د  دی.  هویت  سیاسي 

اسلامي جمهوریت له خوا زموږ ټینګار 

دا و چې سیاسي هویت، د افغانستان 

کلونو  ډېرو  له  او  غوښتنه  خلکو  د 

افغانستان  د  اړه  په  د سولې  راهیسې 

د اسلامي جمهوري نظام ژمنه وه او دا 

» پیدا کړي.  انعکاس  باید 

په  مذکراتو  د  چې  وایي   نوموړې 

هم  خوا  یوه  خبرو  د  کې  طرزالعمل 

مذاکراتو  د  او  شوې  تعریف  ده  نه 

د  خو  دي،  شوي  بلل  خواوې  دواړې 

کې  پلاوي  مذاکراتي  په  دولت  افغان 

چې  ویلي  وړاندې  دې  له  سرچینې 

او  ناروې  چې  کې  سند  جلا  یوه  په 

نورو هېوادونو هم لاسلیک کړی،  دوو 

اسلامي  د  افغانستان  د  دولت  افغان 

د  طالبانو  د  طالبان  او  جمهوريت 

یاد شوی، خو  نوم  په  تحریک  اسلامي 

ردوي. خبره  دا  کوفي 

پلاوي  مذاکراتي  د  دولت  افغان  د 

چې  وایي  راز  دغه  کوفي  فوزیه  غړې 

د  له خوا هېڅکله  ټیمونو  مذاکراتي  د 

مؤقت دولت او اسلامي امارت موضوع 

نه ده مطرح شوې او په دې اړه خپاره 

دي. ناسم  راپورونه  شوي 

په  ټینګار  طالبانو  د  چې  وایي  هغه 

له  هغوی  د  دا  او  دی  نظام  اسلامي 

ده. کوفي  وړ موضوع  د بحث  خوا هم 

زیاتوي چې د خبرو په طرزالعمل کې د 

طالبانو جنګ )جهاد( نه دی یاد شوی، 

بلکې یوازې جګړه او نزاع بلل شوې ده. 

د هغې په خبره: »هو، دا خبره څو ځلي 

وکارول  مطرح شوه، خو داسې کلمې 

شوې چې حساسیت پاروونکي نه وې. 

او نه جهاد.« نزاع  لکه بحران، 

کوفي: د امریکا او طالبانو ترمنځ د دوحې تړون، طالبانو ته سیاسي هویت ورکړی

نړۍ

مشرانو جرګه: قضیۀ 

سناتوران بازداشت شده 

بطور عادلانه بررسی شود

دقیق  و  عادلانه  رسیدگی  خواستار  مشرانوجرگه، 

اتهام رشوه و فساد  به قضیۀ سناتورانى شده که به 

امنیت  ارشد  ریاست  اند.  بازداشت شده  و  دستگیر 

ملی و لوی څارنوالی، دو روز پیش در اعلاميۀ مشترک 

گفته بودند که سه سناتور به جرم گرفتن رشوت، در 

بندر حیرتان ولایت بلخ، بالفعل بازداشت شده اند.

گرچه نام این سناتورها در اعلامیۀ مشترک ذکر نشده 

است؛ اما منابع می گویند که محمد عظیم قویاش، 

آن  در  بابکرخیل،  الله  لیاقت  و  باشلیق  انور  محمد 

شامل اند.

قویاش نمایندۀ مردم سرپل در مشرانوجرگه، باشلیق 

ولایت  باشندۀ  بابکرخیل  و  فاریاب،  ولایت  باشندۀ 

انتضابی  سناتوران  آنها  دوی  هر  که  است،  خوست 

هستند.

در خبرنامه اى که از سوی مشرانوجرگه پخش شده، 

آورده  دست  به  اطلاع  همچنین  آنها  که  است  آمده 

اند که سه عضو این جرگه، توسط لوی څارنوالی و 

ریاست ارشد امنیت ملی دستگیر شده اند.

به گفتۀ منبع؛ این در حالی است که جزئیات لازم در 

رابطه به قضیه، با مشرانوجرگه شریک نشده است. 

این جرگه از اداره های مرتبط، رعایت نمودن احکام 

 )۱۰۲( مادۀ   کردن  رعایت  ویژه  به  اساسی  قانون 

قانون اساسی را می خواهند.

اما در اعلامیۀ امنیت ملی و لوی څارنوالی آمده بود 

که به اساس مادۀ 102 قانون اساسى، از بازداشت 

این افراد، به مشرانو جرگه معلومات اطلاع داده شده 

است.

چې  وایي  سازمان  نړیوال  روغتیا  د 

وباوو  وژونکو  د  کرونا  تر  دې  نړیوال 

یاد سازمان  ولري.  تیاری  وړاندې  پر 

له  ویلي،  کې  غونډه  خبري  تازه  په 

کرونا سره د مبارزې ټولې تجربې باید 

وباوو سره د  له  او  خوندي کړل شي 

مبارزې لارې چارې باید پراخې کړل 

شي. 

نړۍ  په  خبره،  په  سازمان  دغه  د 

وژونکې  او  خطرناکې  کرونا  تر  کې 

وباوې راتلونکې دي، چې له همدې 

سره  کې  خپلو  په  باید  نړیوال  امله 

پراخې  څېړنې  علمي  او  شي  متحد 

نړیوال  روغتیا  د  کړي.  شریکې  او 

بیا  ادهانوم  تدروس  مشر  سازمان 

ویلي چې نړیوال دې د کرونا وبا په اړه 

مطالعات له یو بل سره شریک کړي او 

په خبره یې، د روغتیا نړیوال سازمان 

د کرونا وبا د نوې بڼې په اړه پلټنې 

پیل کړي او له برېټانیا سره په ګډه په 

دې اړه تحقیقات روان دي.

دا په داسې حال کې ده چې کرونا 

وبا لا هم په نړۍ کې په چټکۍ سره د 

پراختیا په حال کې ده. د تازه شمېرو 

کرونا  پر  کې  نړۍ  ټوله  په  مخې  له 

نږدې  شمېر  کسانو  اخته  د  ویروس 

۸۲ میلیونو ته رسېدلی دی. دغه راز 

د یاد ویروس له کبله تر دې مهاله یو 

میلیون او ۷۸۴ زره او ۵۳۳ کسان مړه 

شوي دي.

د روغتیا نړیوال سازمان: تر کرونا خطرناکې وباوې راتلونکې دي، 

باید چمتووالی ولرو

ژونـــــد

ریالمي کمپنۍ خپل نوي ځیرک ساعتونه معرفي کړل

دې  د  پرو  اېس  واچ  او  اېس  واچ  ریالمي 

دي،  ساعتونه  ځیرک  لومړني  کمپنۍ 

انچه  دواړه ۱٫۳  لري.  ډیزاین  دایروي  چې 

مخ پاڼه لري او په اتومات ډول له کاروونکي 

چاپېریال سره سم خپله رڼايي تنظیموي. 

په  او  ضربان  زړه  د  ساعتونه  ځیرک  دغه 

وینه کې د اکسیجن کچې معلومولو وړتیا 

فزیکي  ډوله   ۱۶ اېس  واچ  ریالمي  لري. 

بایسکېل،  فوټبال،  یوګا،  چې  فعالیتونه 

دي،  شامل  کې  په  نور  داسې  او  کرېکټ 

چې  کوي  ادعا  کمپنۍ  او  کوي  ردیابي 

په یو ځل چارجولو سره تر ۱۵ورځو پورې 

چارج ساتي. د ریالمي واچ اېس بیه ۴۹۹۹ 

هندي کلدارې ټاکل شوې او د ډسمبر په 

۲۸مه به دې realme.com  او فلېپ کارت 

له لارې خرڅلاو ته وړاندې شي. د ریالمي 

 ۵۹۹۹ بیا  بیه  اېډېشن  ماسټر  اېس  واچ 

هندي کلدارې ټاکل شوې او خرڅلاو ته د 

وړاندې کېدو نېټه يي تر اوسه نه ده په ډاګه 

شوې. ریالمي واچ اېس پرو د دې لړۍ تر 

ټولو ګران بیه ځیرک ساعت دی چې بیه يې 

۹۹۹۹ هندي کلدارې ټاکل شوې ده او د 

ډسمبر په ۲۹مه به د realme.com او فلېپ 

کارت له لارې خرڅلاو ته وړاندې شي.

 د سالم ژوند د سبک دې درلودلو لپاره 

د  اندازه  په کافي  اساسي مسئله  یوه 

اوبو څښل دي. د تر سره شوو څېړنو 

له مخې، هر نارینه باید د ورځې ۳،۸ 

لېتره اوبه او هره ښځه باید د ورځې ۲،۸ 

لېتره اوبه وڅښي. البته ځینې وخت 

ښايي ځينې کسان له دې څخه زیاتو 

اوبو څښلو ته اړتیا ولري، ځکه کېدای 

ځانګړو  ځينو  د  بدن  هغوی  د  شي 

د  فعالیت،  فزیکي  ډېر  لکه  شرایطو 

تودوخې درجه او داسې نورو د اغېز له 

امله زیاتې اوبه مصرف کړي. د یادونې 

وړ ده چې د انسان بدن ۶۰ سلنه له 

اوبو څخه جوړ شوی دی، له همدې 

د  بدن  د  اوږدو کې  په  ورځې  د  امله 

حجراتو لپاره د کافي اندازه اوبو رسول 

ډېر ارزښت لري. پر دې اساس هڅه 

وکړئ چې سهار مهال او له خوب څخه 

تر را ویښېدو وروسته لږ تر لږه نیم لېتر 

اوبه وڅښئ، ځکه چې بدن مو د شپې 

په اوږدو کې د اوبو له کموالي سره مخ 

کېږي. له هغه وروسته د خپلې پاتې 

ورځې لپاره ځانګړی پروګرام ولرئ، څو 

بدن ته مو په کافي اندازه اوبه ورسوی.

۳۳

ډېرې اوبه څښل مو عادت وګرځوئ

د امریکا د استازو جرګې د ولسمشر ټرمپ له خوا د دفاعي 

پالیسۍ د رد یا ویټو پرېکړه باطله کړه.

دې لایحې ته د استازو جرګې ۳۲۲ غړو موافقې او ۸۷ نورو 

مخالفې رایې ورکړې چې د دې ویټو د باطلولو لپاره د اړتیا 

وړ له دریو دوه برخو څخه هم زیاتې وې. د جرګې ۱۰۹ 

جمهوریپال غړي هم د ډیموکراتانو ترڅنګ ودرېدل.

که دا پرېکړه د امریکا په سنا کې له دریو په دوه برخې 

د  ټرمپ  د  لومړی ځل وي چې  به  دا  نو  تایید شي،  رایو 

ولسمشرۍ د دورې د ویټو پرېکړه باطلېږي.

ټاکل شوې چې سنا د یوې اونۍ په ترڅ کې دې لایحې 

ته رایې ورکړي. د دفاعي پالیسۍ په لایحه کې د پوځي 

پروګرامونو او رغنیزو پروژو او د پوځیانو په معاشونو کې د 

درې فیصده زیاتوالي لپاره ۷۴۰ میلیارده ډالر غوښتل شوي 

دي.

ټرمپ د دې لایحې د رد لپاره څو موارد یاد کړي دي. په یوه 

مورد کې ټرمپ ویلي، چې دې لایحې، د افغانستان په څېر 

هېوادونو څخه د امریکايي سرتېرو د اېستلو په برخه کې د 

ده صلاحیت محدود کړی دی. یو بل مورد د یو شمېر پوځي 

اډو د نومونو د بدلون وړاندیز دی. په لایحه کې د هغو پوځي 

اډو د نومونو د بدلون وړاندیز شوی، چې په جنوبي ایالتونو 

کې د نولسمې پېړۍ په کورنۍ جګړه کې د مرېیتوب د 

پلوي بېلتونپالو مشرانو په نوم نومول شوي.

د امریکا استازو جرګې د دفاعي 

پالیسۍ د رد پرېکړه په غوڅ 

اکثریت سره باطله کړه

